
PARTIA PËR DREJTËSI, INTEGRIM DHE UNITET (PDIU)  

HISTORIKU  

Partia për Drejtësi, Integrim dhe Unitet (PDIU) u krijua më 17 shkurt 2011 si një 

bashkim midis dy partive politike:  Partisë për Drejtësi dhe Integrim të udhëhequr nga 

Shpëtim Idrizi dhe Partisë për Drejtësi dhe Unitet e udhëhequr nga Tahir Muhedini. 

Kryetar i kësaj partie u zgjodh Shpëtim Idrizi ndërsa Tahir Muhedini ish-kryetari i PDU,  

është president nderi. Historia e PDIU-së fillon me themelimin e shoqatës ‘Çamëria’ në 

fillim të viteve 1990-të dhe me mobilizimin e anëtarëve të komuniteti ‘çam’ të dëbuar 

nga Greqia përgjatë viteve 1920-1945. Kërkesat e kësaj shoqate ishin njohja e 

“genocidit të ushtruar ndaj popullsisë shqiptare në Çamëri” dhe rikthimi i pronave të 

anëtarëve të këtij komuniteti.  Gjithsesi për evolucionin e saj gjatë viteve 1991-2009 dhe 

pas vitit 2011, PDIU është transformuar në një parti politike nacionaliste me një 

axhendë politike (Idrizi) e cila e tejkalon profilin e ngushtë dhe të mirëpërcaktuar të 

identifikimit me grupin e referencës. Zhvillimi dhe rritja e kësaj partie politike u përkrah 

dhe nga sistemi zgjedhor ‘proporcional rajonal’, i cili i mundësoi përfaqësimin në 

Kuvendin e Shqipërisë përgjatë zgjedhjeve të vitit 2013 me katër deputetë dhe tre 

deputetë gjatë vitit 2017. PDIU gjatë zgjedhjeve të vitit 2013 bëri koalicion parazgjedhor 

me Partinë Demokratike, duke refuzuar ftesën e Partisë Socialiste. Gjatë vitit 2015, 

kryetari i Partisë për Drejtësi, Integrim dhe Unitet (PDIU), Shpëtim Idrizi u zgjodh në 

postin e nënkryetarit të Kuvendit të Shqipërisë. Ai u votua me 73 vota pro, dhe u votua 

dhe nga deputetët socialistë për shkak se Partia për Drejtësi, Integrim dhe Unitet 

(PDIU) e drejtuar nga Idrizi u bë pjesë e koalicionit parazgjedhor të drejtuar nga Partia 

Socialiste e Shqipërisë për zgjedhjet vendore që do të mbaheshin më 21 qershor 2015, 

duke propozuar kandidatë të saj në disa bashki të vendit, dhe duke fituar disa bashki 

gjatë këtyre zgjedhjeve. Në fund të vitit 2018, PDIU iu bashkua sërish koalicionit të 

partive të djathta të drejtuar nga Partia Demokratike. Gjatë zhvillimit të zgjedhjeve lokale 

të 30 qershorit 2019, Partia Drejtësi për Integrim dhe Unitet i është bashkuar dy 

aleatëve të tjerë në opozitë, Partisë Demokratike dhe Lëvizjes Socialiste për Integrim, 

duke mos njohur 30 qershorin si datë për zgjedhjet lokale në dy bashkitë që 

drejtoheshin prej saj, në Rrogozhinë dhe në Peqin. Sot PDIU nuk njihet më thjesht si 

partia e përfaqësimit të popullsisë ‘came’ por si mision dhe kauzë kryesore të saj nga 

shpallur që është partia ekauzave kombëtare, e çështjes çame, e bashkimit kombëtar, e 

mbrojtjes së diasporës, e përfshirjes së atdhetarisë në menaxhimin e vendit. Dhe sipas 

misionit të kësaj partie ‘Atdheu është kryefjala që duhet të na udhëheqë’.  



KRYETARI  - SHPËTIM IDRIZI 

JETËSHKRIMI  

Shpëtim Idrizi lindi në Tiranë më 7 korrik 1967, në një familje me tradita patriotike. 

Përpara se bëhej kryetar i Partisë  për Drejtësi, Integrim dhe Unitet (PDIU) në vitin 

2011, ai kishte qenë në pozicione të rëndësishme qeveritare duke filluar nga qershori i 

vitit 1991, vit në të cilin ishte diplomuar nga Universiteti i Tiranës për Administrim 

Biznesi. Më pas kishte shërbyer si Shef Kabineti i zyrës së zëvendës kryeministrit dhe 

Ministrit të Financave. Më pas për dy vjet kishte shërbyer në Agjencinë Kombëtare të 

Privatizimit deri në vitin 1994. Përgjatë viteve 1994 – 2002 kishte qenë administrator i 

një kompanie private. Nga viti 2002 ishte emëruar Drejtor i Përgjithshëm i Drejtorisë së 

Përgjithshme të Tatimeve. Në dhjetor të vitit 2003 kishte qenë drejtor i përgjithshëm i 

doganave dhe në zgjedhjet e 3 korrikut 2005 ai ishte zgjedhur si deputet në Kuvendin e 

Shqipërisë.  

 

SEKRETARIATI  

Nuk ka informacion në faqen zyrtare në internet të PDIU.  

 

KRYESIA 

Nuk ka informacion në faqen zyrtare në internet të PDIU.  

 

DEPUTETËT  

Emër Mbiemër  Funksioni  

Aqif Rakipi Iu hoq mandati i deputetit  

Bujar Muça U dorehoq ne vitin 2017 

Reme Lala Kaloi me grupin e PS 

 

 

KËSHILLI/ ASAMBLEJA  

Nuk ka informacion në faqen zyrtare në internet të PDIU. 


